
Hinar sjö gjafir

Heilags Anda
2. Tími

Tilgangur:

Fermingarbörnin eiga að læra að þekkja hver Heilagur Andi er, sjö gjafir
Heilags Anda, hverjar þær eru og hvaða tilgangi þær þjóna.

Hinar sjö gjafir Heilags Anda

1. Vísdómur
2. Skilningur
3. Ráðspeki
4. Kraftur
5. Þekking
6. Guðrækni
7. Ótti Drottins

Bæn Til Heilags Anda

Kom þú Heilagur Andi, og fyll hjörtu þinna trúuðu og tendra í þeim eld kærleika

þíns.

Send þú anda þinn, og allir verða endurskapaðir, og þú endurnýjar ásjónu jarðar.

Vér skulum biðja. - Guð þú hefur uppfrætt hjörtu hinna trúuðu með ljósi Heilags

Anda. Veit oss að njóta sannleikans í þeim sama Anda og gleðjast ávallt sakir

huggunar hans. Fyrir Krist, drottin vorn.

Amen



Hugmynd af kennslustund:

Rifja upp frá síðustu kennslustund, Heilaga þrenningu

Myndband

https://youtu.be/_eePtl5QwMc

Fara yfir hinar sjö gjafir Heilags Anda og útskýra fyrir börnum hvað hver

þeirra táknar

Fara yfir tólf ávexti Heilags Anda og hvað þeir tákna.

Skapa umræðu um hvernig þetta nýtist okkur í lífinu almennt.

T.d hvernig getur Andi skilnings hjálpað okkur?

Fara saman með bæn til Hl. Anda.

https://youtu.be/_eePtl5QwMc


Hvað gerir Heilagur Andi? Þurfum við á honum að halda?

Jóhannes skírari sagði þetta um Jesú: „Ég skíri yður með vatni til

iðrunar, en sá sem kemur eftir mig, er mér máttugri, og er ég ekki

verður að bera skó hans. Hann mun skíra yður með Heilögum Anda

og eldi“ (MATT 3:11). Löngu áður en þetta gerðist hafði Jesaja spámaður

talað um væntanlegan Frelsara: „Yfir honummun hvíla andi

Drottins: Andi vísdóms og skilnings, andi ráðspeki og kraftar,

andi þekkingar og ótta Drottins“ (JES 11:2).

Loforðið efnt

Loforðið var efnt með Jesú, sem var fullur af Heilögum Anda (LÚK

4:18–19). María varð þunguð af völdum Heilags Anda (LÚK 1:35), hún

„mun þunguð verða og son ala“ (LÚK 1:31). Þegar Jesús var skírður kom

Heilagur Andi yfir hann (MATT 3:16). Jesús prédikaði um Guðs ríki og

gerði mörg kraftaverk með hjálp Heilags Anda. Hann læknaði blinda,

gaf þeim styrk til að ganga sem lamaðir voru og rak út illa anda. En

Heilagur Andi var ekki aðeins ætlaður Jesú. Eftir upprisu sína gaf

Jesús öllum fylgjendum sínum gjöf Heilags Anda.



Áhrif Heilags Anda

Guð gefur okkur Heilagan Anda til að við getum lifað góðu, kristilegu

lífi. Heilagur Andi er einkum gefinn í sakramenti skírnar og

fermingar, sem styrkja okkur með gjöfum hans. Augljósasta dæmið

um Heilagan Anda má finna í lífi heilagra manna og kvenna. Til að

mynda hjá hl. Maximilian Kolbe (†1941), sem sýndi hinn æðsta

kristilega kærleika þegar hann fórnaði lífi sínu svo að annar maður

mætti lifa.

Enginn getur heldur átt kristna trú án Heilags Anda (1KOR 12:3).

Gáfur andans

1 En svo ég minnist á gáfur andans, systkin,[ þá vil ég ekki að þið séuð fáfróð um þær. 2 Þið
vitið að þegar þið voruð heiðingjar létuð þið leiða ykkur til mállausra skurðgoðanna rétt eins
og verkast vildi. 3 Þess vegna læt ég ykkur vita að enginn, sem talar af Guðs anda, segir:
„Bölvaður sé Jesús!“ og enginn getur sagt: „Jesús er Drottinn!“ nema af heilögum anda.

4 Mismunur er á náðargjöfum en andinn er hinn sami, 5 mismunur er á þjónustustörfum en
Drottinn hinn sami. 6 Mismunur er á framkvæmdum en Guð hinn sami sem öllu kemur til
leiðar í öllum. 7 Þannig birtist andinn sérhverjum manni til þess að hann geri öðrum gagn. 8
Einum gefur andinn gáfu að mæla af speki, öðrum gefur sami andi kraft að mæla af
þekkingu. 9 Sami andi veitir einum trú, öðrum lækningagáfu 10 og öðrum kraft til að
framkvæma undur. Einn fær spádómsgáfu, annar hæfileika að sannreyna anda, einn að tala
tungum og annar að útleggja tungutal. 11 Öllu þessu kemur eini og sami andinn til leiðar og
hann útbýtir hverjum einum eftir vild sinni.

Og það er Heilagur Andi sem kennir okkur að biðja frá hjartanu:

„Guð hefur sent Anda Sonar síns í hjörtu vor, sem hrópar: ,Abba,

Faðir!‘ “ (GAL 4:6).

https://biblian.is/biblian/galatabrefid-4-kafli/

https://biblian.is/biblian/galatabrefid-4-kafli/


..................................................................................................................

Tólf ávextir Heilags Anda

� kærleiki � örlæti

� fögnuður �mildi

� friður � trúmennska

� langlyndi � hæverska

� gæska � sjálfsstjórn

� góðvild � hreinlífi

(GAL 5:22–23; TKK 1832).



Huggarinn og hjálparinn

Áður en Jesús dó lofaði hann að talsmaður eða hjálpari myndi koma

til að aðstoða fylgjendur sína (JÓH 14:16–17). Þetta er það sem við höldum

hátíðlegt árlega á hvítasunnu. Guð virðir frelsi okkar og þess vegna er

okkur frjálst að starfa með Heilögum Anda eða að vera á móti honum;

okkar er valið. Á hverjum degi og með margvíslegum hætti stöndum

við frammi fyrir slíku vali. Þetta er grunnur þess sem felst í því að lifa

kristilegu lífi. Heilagur Andi gefur okkur gjafir sem hjálpa okkur við

að velja það sem rétt er. Staðfestinguna á áhrifum Heilags Anda í lífi

okkur kallaði Páll postuli ávexti Heilags Anda. Heilagur Andi hjálpar

okkur að biðja, því að við getum það ekki ein. Eins og Páll sagði:

„Þannig hjálpar og Andinn oss í veikleika vorum. Vér vitum ekki,

hvers vér eigum að biðja eins og ber, en sjálfur Andinn biður fyrir oss

með andvörpum, sem ekki verður orðum að komið“ (RÓM 8:26). Hann

hjálpar okkur einnig að útskýra trú okkar: „Hafið ekki áhyggjur af

því, hvernig eða með hverju þér eigið að verja yður eða hvað þér eigið

að segja. Því að Heilagur Andi mun kenna yður á þeirri stundu, hvað

segja ber“ (LÚK 12:11–12).

Kennari opnar umræður og svara spurningum.


